
கூட்டம் தள்ளிச் சென்றது. பிரதேசச் சிறை, நாலைந்து வீட்டுத் தொகுதிகள் தள்ளித்தான் இருந் தது. அவர்களுக்கு என்ன தேவை என்பதை போக்லோ தலைவர்கள் மாத்திரமே அறிந்திருந் தார்கள். -
அசாய் அவர்களுக்கு முன்னே நடந்து சென்று கொண்டிருந்தான்.
சிறை ஒரு சிமிட்டிக் கலவைக் கட்டடம்; பலமா கப் பாதுகாக்கப்பட்ட சுற்று மதிலின் உள்ளே அது அமைக்கப்பட்டிருந்தது.
கிழவன் ஒருவன் வெறுந்தலையுடன் முன்னேக்கி அடியெடுத்து வைத்தான்.
ஸார்ஜன்ட் ஒரு வடக்கத்தியான். அவன் மனக் குழப்பத்துடன் இந்தப் பயங்கரக் கூட்டத்தைப் பார்த்தான்.
'உங்களுக்கு என்ன வேண்டும்?” 'போலீஸ் தலைமை அதிகாரியை நாங்கள் பார்க்க விரும்புகிருேம்.” -
'அவர் இங்கு இல்லை.” 'இங்கு இருப்பதாகத்தான் சொன்னர்கள்!” "அவர் இங்கு இல்லையென்று நான் உங்களுக்குச் சொல்கிறேன்.” - * -
முன்னுல் இருந்தவர்கள் முன்னேக்கி நெருக்கித் தள்ளியதால், சார்ஜன்ட் தன்னுடைய துப்பாக் கியை பயமுறுத்தும் வகையில் தாழ்த்தினன்.
பின்புறமிருந்து தள்ளியவர்களை இச்செய்கை மேலும் கோபமூட்டவே செய்தது.

